
Der einarmige Henker

Bloodsucking Zombies from Outer Space

Da Peda war als Kind schon komisch
Freunde hat er niemals ghabt
A Tschabberl, verhaltensauffällig
wie da Pädagoge sagt
Die Eltern warn a kana Guatn
In der Schul hats eam durchprackt
mit 16 dann a Moped gfladert
6 Wochen Jugendstrafanstalt

Dort homs eam dann was glernt fürs Leben
Wie's Tschick ausdämpft hoben auf earm
Angst hast Macht und Macht hot der
der anderen des Fürchten lehrt

A Freundin hot er niemals ghobt
Da Peda hot alanig glebt
In ana alten Garconnière

mit Klo am Gang und Diwanbett
Mit Leit hot er net recht guat können
nur die Kinder hat er mögen
Vom Spülplatz homs eam oft verjaugt
wos was ma wos vurgeht in wem

Es gfoit eam halt
wenn Kinder laut, hysterisch plerrn
er hats hoit gern
wenn sich wer fürcht vor eam

Den Peda sei Karriere is aus'm Bilderbuch
schwarze Gschichten voller Schrecken, da gfriert da des Bluat
mitn Peda haben so vüle scho Bekanntschaft gmacht
wenn er sie hamlich angschlichen hat

Da Peda is in an Baumarkt gangen
hat sie die größte Hockn kauft
a schwarze Sturmhauben ausn Wollgschäft
an Mantel von der Caritas

Tagelang vorm Spiegl gstanden
und hin und her überlegt
Soll er den Schritt jetzt wirklich machen
is er da richtige für des Gschäft

Er hot jo nix gleant
und des war doch a Chance für eam
als Albtraum Wiens sicht er sie gern

Den Peda sei Karriere is aus'm Bilderbuch
schwarze Gschichten voller Schrecken, da gfriert da des Bluat
mitn Peda haben so vüle scho Bekanntschaft gmacht
wenn er sie hamlich angschlichen hat
Da Peda liebt sei Arbeit und es gibt neamt ders besser kann
Als einarmiger Henker in der Prater-Geisterbahn
Weil wenn die Gäste im Waggerl sich eng umschlungen ham
Dann waas da Peda das des wegem eam tan

